VENDIM
Nr. 64, daté 1.10.2024

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Holta Zagaj, kryetare;
Fiona Papajorgji, anétare;
Sonila Bejtja, anétare;
Ilir Toska, anétar;

Marjana Semini, anétare;
Marsida Xhaferllari. Anétare,

me sekretare Belma Lleshi, né datén 1.10.2024 mori né shqyrtim né seancé plenare mbi bazé té
dokumenteve ¢éshtjen nr. 6 (S) 2024, qé u pérket:

KERKUESE: Sonila Muhametaj

SUBJEKTE TE INTERESUARA:

Késhilli 1 Larté 1 Prokurorisé, pérfagésuar nga Danja Hobdari dhe Lorana Kasapi, me autorizim.

Elvin Gokaj

Alfred Shehu

OBJEKTI: Shfuqizimi i vendimeve té Késhillit té¢ Larté té Prokurorisé nr. 356, daté 3.11.2021,
“Pér miratimin e listés sé kandidatéve pér prokuroré prané Prokurorisé sé Posagme kundér
Korrupsionit dhe Krimit t€ Organizuar, té cilét plotésojné kushtet ligjore”; nr. 385, daté 13.12.2021,
“Pér miratimin e shkallés sé¢ vlerésimit té kandidatéve pér ngritjen né detyré prané Prokurorisé sé
Posagme”; nr. 3806, daté 13.12.2021, “Pér miratimin e listés me renditjen e kandidatéve pér prokuroré
prané Prokurorisé sé¢ Posagme kundér Korrupsionit dhe Krimit t€ Organizuar”; nr. 387, daté
13.12.2021, “Pér emérimin si prokuror né Prokuroriné e Posagme kundér Korrupsionit dhe Krimit té
Organizuar té kandidatit Elvin Gokaj”; nr. 388, daté 13.12.2021, “Pér emérimin si prokuror né
Prokuroriné e Posagme kundér Korrupsionit dhe Krimit té Organizuar té kandidatit Alfred Shehu”;
vendimeve gjyqésore nr. 83, daté 1.12.2022 dhe nr. s’ka, daté 4.5.2023, té Gjykatés Administrative té
Apelit; nr. 5, daté 10.7.2023, t€¢ Kolegjit Civil té Gjykatés sé Larté; nr. 00-2023-4083, daté 25.9.2023,
té Kolegjit Administrativ té¢ Gjykatés sé Larté, si té papajtueshme me Kushtetutén e Republikés sé
Shqjipérisé.

Detyrimin e Késhillit té Larté té Prokurorisé té rigelé procesin e vlerésimit té kandidatéve pér
SPAK-un né fazén fillestare.

BAZA LIGJORE: Nenet 4, 7,17, 18, 42, 43, 116, 118, 124, 131, pika 1, shkronja “f”, 134, pikat
1, shkronja “i” dhe 2, 148 e vijuese té Kushtetutés sé Republikés sé¢ Shqipérisé (Kushtetuta); neni 6 1
Konventés Evropiane pér té Drejtat e Njeriut (KEDN]); nenet 27, 49, pika 3, shkronja “e”, 71 dhe
71/a té ligjit nr. 8577, daté 10.2.2000, “Pér organizimin dhe funksionimin e Gjykatés Kushtetuese té
Republikés sé Shqipérise”, t€ ndryshuar (ligii nr. 8577/2000).

GJYKATA KUSHTETUESE,

pasi dégjoi relatoren e ¢éshtjes Marsida Xhaferllari, mori né shqyrtim parashtrimet me shkrim té
kérkueses, qé ka kérkuar pranimin e kérkesés, prapésimet me shkrim té subjekteve té interesuara,
Késhillit té Larté té€ Prokurorisé (KLLP) dhe prokurorit Elvin Gokaj, té cilat kané kérkuar rrézimin e
kérkesés, konstatol mungesén e prapésimeve me shkrim nga subjekti i interesuar, prokurori Alfred
Shehu, si dhe diskutoi ¢éshtjen né térési,

VEREN:



I
Rrethanat e ¢éshtjes

1. Kérkuesja éshté eméruar prokurore né Prokuroriné prané Gjykatés sé Rrethit Gjyqgésor Krujé
me dekretin nr. 5053, daté 4.10.2006 té Presidentit té Republikés. Prej datés 7.12.2021, me vendim té
KLP-sé, ajo ushtron detyrén e prokurores né Prokuroriné prané Gjykatés sé Shkallés sé Paré té
Juridiksionit té Pérgjithshém Tirané.

2. Né datén 4.10.2021 KLP-ja ka vendosur fillimin e procedurave pér ngritjen né detyré nga radhét
e prokuroréve pér dy pozicione té lira né Prokuroriné e Posagme kundér Korrupsionit dhe Krimit té
Otganizuar (Prokuroria e Posagme) dhe né datén 8.10.2021 ka shpallur thirrjen pér kandidim né kéto
procedura, sé cilés 1 jané pérgjigjur tre prokuroré, ndér ta edhe kérkuesja.

3. Pas pérfundimit té afatit té kandidimit éshté ngritur Komisioni i Posagém pér vlerésimin e
kandidatéve pér prokuroré né Prokuroriné e Posagme. Gjaté procedurave, KLLP-ja, me propozim té
Komisionit t€ Posagém, ka nxjerré 5 vendime: i. nr. 356, daté 3.11.2021, pér miratimin e listés sé
kandidatéve qé plotésonin kushtet ligjore pér ngritjen né detyré né Prokuroriné e Posagme; ii. nr. 385,
daté 13.12.2021, pér miratimin e shkallés sé vlerésimit té kandidatéve pér ngritjen né detyré né
Prokuroriné e Posa¢me; iii. nr. 380, daté 13.12.2021, pér miratimin e listés sé renditjes sé¢ kandidatéve
pér prokuroré né Prokuroriné e Posagme pér dy pozicionet e lira, ku kérkuesja éshté renditur e treta;
iv. nr. 387, daté 13.12.2021, pér emérimin e prokurorit té renditur 1 pari né Prokuroriné e Posagme pér
njé mandat 9-vjecar pa té drejté riemérimi; v. nr. 388, daté 13.12.2021, pér emérimin e prokurorit té
renditur 1 dyti né Prokuroriné e Posagme pér njé mandat 9-vjegar pa té drejté riemérimi.

4. Kérkuesja éshté njohur me dokumentacionin e procedurave pér ngritjen né detyré dhe, duke
mos gené dakord me to, pérfshiré vlerésimin e saj si kandidate, né datén 13.1.2022 ka paraqitur padi
né Gjykatén Administrative t€ Apelit, pérmes sé cilés ka kérkuar konstatimin e pavlefshmérisé absolute
dhe shfuqizimin e 5 vendimeve té KLP-sé, kualifikimin pér emérimin e saj né Prokuroriné e Posa¢me,
si dhe detyrimin e KLLP-sé€ pér té vijuar me procedurén e emérimit té saj si prokurore né até prokurori.

5. Me vendimin nr. 36, daté 24.5.2022, Gjykata Administrative e Apelit ka vendosur pranimin e
pjesshém té padisé sé kérkueses; konstatimin e pavlefshmérisé absolute té vendimeve nr. 385/2021,
nr. 386/2021, nr. 387/2021 dhe nr. 388/2021 té KLP-s¢; detyrimin e KLP-sé pér té rishikuar procesin
e pérzgjedhjes té ngritjes né detyré té€ kandidatéve pér Prokuroriné e Posagme; rrézimin e padisé pér
kérkimet e tjera, si té pabazuara né ligj. Né dispozitivin e vendimit gjykata éshté shprehur se ai éshté
pérfundimtar dhe i formés sé preré.

6. Kundér vendimit ka paraqitur rekurs KLLP-ja, e pérfaqésuar nga Avokatura e Shtetit, pér té cilin
Gjykata Administrative e Apelit, né dhomén e késhillimit, ka vendosur mospranimin e tij. Avokatura
e Shtetit ka paraqitur rekurs té vecanté ndaj vendimit t€ mospranimit té rekursit, si dhe kérkesé pér
pezullimin e ekzekutimit té€ vendimit té€ themelit t€ Gjykatés Administrative t€ Apelit. Me vendimin
nr. 101(31157-00020-86-2022), daté 20.6.2022, Gjykata Administrative e Apelit, né dhomén e
késhillimit, ka vendosur pranimin e rekursit t€ veganté.

7. Né datén 1.7.2022 kérkuesja ka paraqitur kundérrekurs si ndaj rekursit t€ veganté, ashtu edhe
ndaj rekursit t&€ KLP-sé, duke kérkuar mospranimin e rekursit té€ veganté dhe l1énien né fuqi té€ vendimit
té themelit té Gjykatés Administrative té Apelit.

8. Kolegji Administrativ i Gjykatés sé Larté e ka shqyrtuar ¢éshtjen né dhomén e késhillimit dhe
me vendimin nr. 00-2022-1717 (265), daté 7.7.2022, ka vendosur prishjen e vendimit té Gjykatés
Administrative t€ Apelit pér mospranimin e rekursit t&¢ KLP-sé dhe té vendimit té themelit té asaj
gjykate, duke e dérguar ¢éshtjen pér rigjykim né shkallé té dyté, si dhe pushimin e gjykimit té kérkesés
pér pezullimin e ekzekutimit t€ vendimit, pér shkak té€ mbetjes sé saj pa objekt.

9. Né datén 30.11.2022 kérkuesja i éshté drejtuar me kérkesé Gjykatés Kushtetuese (Gpykata) pér
shfuqizimin si té papajtueshme me Kushtetutén té vendimeve té Gjykatés sé Larté dhe t€ Gjykatés
Administrative té Apelit pér pranimin e rekursit t€ veganté, si dhe té vendimeve té KLP-sé té dhéna
gjaté procedurés sé ngritjes né detyré té dy prokuroréve. Kolegji i Gjykatés, me vendimin nr. 12, daté



24.1.2023, ka vendosur moskalimin e ¢éshtjes né seancé plenare me arsyetimin se kérkuesja nuk kishte
shteruar mjetet juridike efektive né dispozicion.

10. Ndérkohé, Gjykata Administrative e Apelit, pas rigjykimit té ¢éshtjes, me vendimin nr. 83, daté
1.12.2022, ka vendosur rrézimin e padisé sé kérkueses, si t€ pabazuar né ligj dhe né prova. Kundér
kétij vendimi kérkuesja ka paraqitur rekurs, pér té cilin Gjykata Administrative e Apelit, me vendimin
e datés 4.5.2023, ka vendosur mospranimin e tij, me arsyetimin se rekursi ishte paraqitur jashté afatit
ligjor 30-ditor.

11. Né datén 10.5.2023 kérkuesja ka paraqitur ankim té vecanté ndaj vendimit pér mospranimin e
rekursit. Gjykata Administrative e Apelit, me vendimin nr. 170, daté 12.5.2023, ka vendosur pranimin
e rekursit t€ vecanté dhe e ka dérguar dosjen gjyqésore né Gjykatén e Larté.

12. Kérkuesja, pasi éshté njohur me procedurat e ndarjes sé ¢éshtjes sé saj né Gjykatén e Larté, ka
paraqitur kérkesén e datés 29.6.2023 pér pérjashtimin e gjyqtarit relator, me argumentin se ai kishte
gené pjesé e trupit gjykues né dhénien e vendimit t€ méparshém té Gjykatés sé Larté qé kishte
urdhéruar rigjykimin e ¢éshtjes sé saj. Gjykata e Larté, me vendimin nr. 5, daté 10.7.2023, ka vendosur
mospranimin e kérkesés, me arsyetimin se trupi gjykues 1 Gjykatés sé Larté, pérfshiré gjyqtarin pér té
cilin kérkohej pérjashtimi né vendimin me té cilin ishte urdhéruar rigjykimi i ¢éshtjes nuk ishte
shprehur pér themelin e mosmarréveshjes.

13. Né vijim, Kolegji Administrativ i Gjykatés sé Larté, me vendimin nr. 00-2023-4083, daté
25.9.2023, ka vendosur mospranimin e rekursit té kérkueses kundér vendimit té datés 4.5.2023, té
Gjykatés Administrative t&€ Apelit, me té cilin ishte vendosur mospranimi i rekursit t€ saj ndaj vendimit
gjyqésor té themelit.

14. Né datén 24.1.2024 kérkuesja 1 éshté drejtuar Gjykatés me ankim kushtetues individual, sipas
objektit, i cili pas plotésimit té tij, sipas parashikimeve té nenit 27 té ligjit nr. 8577/2000, éshté
regjistruar né datén 15.2.2024. Me vendimin e datés 18.4.2024 Kolegji i Gjykatés ka vendosur kalimin
e ¢éshtjes pér shqyrtim né seancé plenare mbi bazé t€ dokumenteve.

15. Pérpara shqyrtimit t€ ¢éshtjes né seancé plenare, Mbledhja e Gjygtaréve, me vendimet e datave
17.4.2024 dhe 7.5.2024, ka vendosur pranimin e kérkesave té dy gjyqtaréve kushtetues pér heqjen doré
nga shqyrtimi i ¢éshtjes, pér shkak té pjesémarrjes sé tyre si anétaré t&¢ KLLP-sé né marrjen e vendimeve
té kétij organi qé kundérshtohen nga kérkuesja. Ndérsa me vendimin nr. 62, daté 23.9.2024, Gjykata
ka vendosur deklarimin e mbarimit t€ mandatit pérpara afatit t€ njé gjyqtari tjetér kushtetues.

II
Pretendimet né Gjykatén Kushtetuese

16. Kérkuesja, né ményré té pérmbledhur, ka pretenduar se nga aktet e kundérshtuara i jané cenuar:

16.1. E drejta pér njé proces & rregullt ligior, e garantuar nga neni 42 1 Kushtetutés dhe neni 6 1 KEDNJ-
s€, né aspektet e méposhtme:

16.1.1. E drejta pér t'u gjyknar nga njé gjykaté e paanshme, pasi njé prej gjyqtaréve té Gjykatés sé Larté
g€ vendosi mospranimin e rekursit té kérkueses ishte pjesé e trupit gjykues gé kishte vendosur mé paré
prishjen e vendimit dhe kthimin e ¢éshtjes sé saj pér rigjykim. N& procesin e paré, trupi gjykues i
Gjykatés sé Larté éshté shprehur edhe pér kérkesén pér pezullimin e ekzekutimit té vendimit, ndaj ka
shfaqur haptazi mendim pér themelin e ¢éshtjes. Ndonése kérkuesja kérkoi pérjashtimin e gjyqtarit
nga gjykimi, kérkesa e saj nuk u pranua nga Gjykata e Larté.

16.1.2. E drejta pér t'u dégjuar, pasi ¢éshtja e kérkueses nuk u shqyrtua nga Gjykata e Larté né seancén
gjyqésore me praniné e paléve, sipas dispozitave ligjore, duke cenuar edhe parimet e transparencés dhe té
kontradiktoritetit. Prania e paléve ishte e detyrueshme pér shkak té problematikave dhe kompleksitetit
té ¢éshtjes.

16.1.3. E drejta e aksesit dhe e ankimit substancial né drejtim edhe t& s¢ drejtés pér mbrojte efektive, si
rrjedhojé e arsyetimit té Gjykatés sé Larté pér paraqgitjen e rekursit t€ kérkueses jashté afatit ligjor.
Vendimi 1 Gjykatés Administrative t€ Apelit éshté arsyetuar pas 4 muajve nga shpallja dhe i éshté
komunikuar kérkueses né datén 28.3.2023, ndaj afati ligjor 30-ditor pér paraqitjen e rekursit ka filluar



né datén 29.3.2023 dhe ka pérfunduar né datén 29.4.2023, dité e shtuné. Né kushtet kur dita e héné,
1.5.2023, ishte festé zyrtare, at€heré afati pér paraqitjen e rekursit pérfundonte né datén 2.5.2023.
Rekursi éshté nénshkruar elektronikisht nga mbrojtési né datén 27.4.2023, pér shkak se gjendej jashté
shtetit, ndérsa kérkuesja ishte né pamundési ta postonte até pér arsye shéndetésore. Neni 445 1 Kodit
t€ Procedurés Civile (KPC) parashikon edhe afatin prekluziv 1-vijecar pér paraqitjen e rekursit nga
shpallja e vendimit. Gjykata e Larté nuk u ka dhéné pérgjigje pretendimeve né themel t€ parashtruara
prej saj né rekurs.

16.1.4. Standardi i arsyetimit 1¢ vendimit gjygésor, pasi vendimi i Gjykatés sé€ Larté éshté jologjik dhe i
paqarté né arsyetim e dispozitiv. Pjesa arsyetuese nuk lidhet me pérfundimin e arritur dhe dispozitivi
nuk gjen mbéshtetje né asnjé dispozité ligjore. Vendimi éshté 1 paqarté nése i referohet rekursit té
vecanté ndaj vendimit t€ mospranimit ose rekursit ndaj vendimit té€ themelit. Gjykata e Larté nuk u ka
dhéné pérgjigje pretendimeve né themel té€ parashtruara prej saj né rekurs, duke i cenuar té drejtén e
aksesit substancial.

16.2. E drejta pér 1 fituar mjetet e jetesés me puné 1 ligishme, e garantuar nga neni 49 1 Kushtetutés né
drejtim té zhvillimit té karrierés profesionale.

16.3. Dinjitets, t¢ drejtat dhe lirité themelore té njeriut, drejtésia shogérore dhe rendi kushtetues, t€ garantuara si
vlera themelore nga neni 3 i Kushtetutés dhe si detyrim 1 shtetit ¢ buron nga neni 1 1 KEDN]J-sé.

16.4. Parimet e ligishmérisé, shtetit 1é sé drejtés dhe 1¢ hierarkisé sé normave juridike t€ shprehura né nenet 4,
116 dhe 118 té Kushtetutés, pasi vendimet e kundérshtuara té KILP-sé€ jané t€ bazuara né rregullore,
té cilat bien né kundérshtim me ligjin dhe nuk respektojné garancité e nxjerrjes sé akteve nénligjore.

17. Subjekti i interesuar, KLP-ja, né ményré t€ pérmbledhur, ka prapésuar:

17.1. Kérkuesja nuk legritimobet pér pretendimet qé lidhen me vendimet e KLP-sé dhe vendimin e
themelit té¢ Gjykatés Administrative t€ Apelit, pasi rekursi éshté paraqitur prej saj jashté afatit ligjor,
ndaj nuk ka shteruar mjetet juridike né dispozicion. Pretendimet e kérkueses, né thelb, nuk kané natyré
kushtetuese, pasi kané té béjné me vlerésimin e provave dhe interpretimin e ligjit nga gjykatat e
zakonshme.

17.2. Pretendimi pér cenimin e s¢ drejtés pér t'u gjykuar nga njé gjykaté e paanshme nuk Eshté ngritur né
nivel kushtetues, pasi kérkuesja nuk ka argumentuar se si vendimmartja e gjyqtarit té€ Gjykatés sé Larté
ka ndikuar né géndrimin e Kolegjit Administrativ té Gjykatés sé Larté t€ pérbéré nga 3 gjyqtaré.
Thjesht fakti se njé gjyqtar ka marré pjesé né vendim nuk mjafton né vetvete pér t&€ mbéshtetur
dyshimet pér paanshmériné e tij. Né té dyja vendimet e Gjykatés sé Larté pér kérkuesen, gjyqtari nuk
ka shqyrtuar themelin e ¢éshtjes.

17.3. Pretendimi pér cenimin e s€ drejtés pér t'u déginar Eshté 1 pabazuar, pér sa kohé procesi gjyqésor
né shkallé té dyté éshté zhvilluar né seancé gjyqésore publike. Kérkuesja mban géndrim kontradiktor,
pasi gjaté gjykimit né shkallé té dyté ka marré pjesé vetém né seancén pérgatitore, ndonése pretendon
se prania e paléve né gjykim ishte e domosdoshme.

17.4. Pretendimet pér cenimin e s¢ drejtés s¢ aksest, ankimit substancial dhe sé drejtés sé mbrojfjes jané té
pabazuara, pasi kérkuesja nuk e ka ushtruar té drejtén e rekursit brenda afatit ligjor. Problemet
shéndetésore té kérkueses, rrethanat familjare dhe ngarkesa né puné nuk justifikojné kalimin e afatit
ligjor. Pretendimi pér pérllogaritjen e afatit me bazé mujore nuk bazohet né ligj, pasi afati éshté i
caktuar né dité dhe llogaritet me dité.

17.5. Pretendimi pér cenimin e standardit 1€ arsyetimit 1¢ vendimit gjygésor éshté i pabazuar. Vendimi 1
Gjykatés sé Larté éshté i rregullt né formé, i qarté, koherent dhe pa kundérthénie né pérmbajtje.
Interpretimi i ligjit nga Gjykata e Larté nuk éshté arbitrar pér sa i pérket llogaritjes sé afatit té paraqitjes
s€ rekursit.

17.6. Pretendimi pér cenimin e s¢ drejtés pér 1 fituar mjetet e jetesés me puné té ligishme éshté i pabazuar,
pasi kérkuesja nuk éshté penguar né ushtrimin e profesionit.

18. Subjekti i interesuar, prokurori Elvin Gokaj, né ményré t€ pérmbledhur, ka prapésuar:

18.1. Kérkuesja nuk legjitimohet pér té kundérshtuar shkallén e vlerésimit dhe pikézimit tim nga
KLP-ja. Pretendimet pér vlerésimin qé KLP-ja ka béré ndaj personit tim jané térésisht té€ pavérteta.



18.2. Pretendimet e kérkueses pér procesin e vlerésimit t€ kandidaturave nga KLP-ja jané té
pabazuara. Vlerésimet e kandidatéve jané né diskrecionin e anétaréve t€ KLP-sé dhe gjykata nuk mund
té marré atributet e KILP-sé, pasi kjo do té cenonte parimin e ndarjes dhe balancimit té pushteteve.
Vendimet gjyqésore pér rrézimin e padisé sé kérkueses dhe mospranimin e rekursit té saj jané té drejta
dhe té bazuara né ligj.

19. Subjekti i interesuar, prokurori Alfred Shebu, nuk ka paraqitur prapésime me shkrim,

megjithése éshté njoftuar rregullisht nga Gjykata.

III
Vlerésimi i Gjykatés Kushtetuese

A. Pér legjitimimin e kérkueses

20. Céshtja e legjitimimit (locus standi) éshté njé ndér aspektet kryesore qé lidhet me nisjen e njé
procesi kushtetues. Sipas neneve 131, pika 1, shkronja “f” dhe 134, pikat 1, shkronja “i” dhe 2, té
Kushtetutés, si dhe nenit 71 t€ ligjit nr. 8577/2000, ¢do individ mund té véré né 1évizje Gjykatén pér
gjykimin pérfundimtar té ankesave kundér ¢do akti té pushtetit publik ose vendimi gjyqésor qé cenon
té drejtat dhe lirité themelore té garantuara né Kushtetuté. Ankimi kushtetues individual, né ¢do rast,
duhet té plotésojé edhe kriteret kumulative té nenit 71/a € ligjit nr. 8577/2000, gé lidhen me shterimin
e mijeteve juridike efektive, afatin e paraqitjes sé kérkesés, pasojat negative té pésuara né ményré té
drejtpérdrejté e reale dhe mundésiné pér rivendosjen e sé drejtés sé shkelur.

21. Gjykata véren se kérkuesja ka qené palé né procesin administrativ té ngritjes né detyré, ku KLLP-
ja ka dhéné 5 vendimet e kundérshtuara prej saj me ankimin kushtetues individual, si dhe palé né
procesin gjyqésor pér kundérshtimin e 5 vendimeve té KLP-sé, qé ka pérfunduar me vendimet
gjyqésore, qé ajo kundérshton me ankimin kushtetues individual. Duke mbajtur né konsideraté se
vendimet e KLLP-sé jané dhéné brenda té njéjtit proces administrativ, kané dhéné efekte ndaj kérkueses
dhe né vijim, kané qené objekt shqyrtimi gjyqésor nga gjykatat e juridiksionit té zakonshém, bazuar né
padiné e ngritur prej saj, Gjykata ¢mon se kérkuesja e justifikon interesin né ¢éshtjen e parashtruar,
ndaj legjitimohet ratione personae.

22. Njé tjetér kriter paraprak i ankimit kushtetues individual lidhet me shterimin e myjeteve juridike
¢fektive, i parashikuar nga neni 131, pika 1, shkronja “f”’, i Kushtetutés dhe neni 71/a, pika 1, shkronja
“a”, 1 ligjit nr. 8577/2000. Gjykata ka pohuar se ky kriter nénkupton qé ankuesi duhet té shfrytézojé
né rrugé normale mjetet juridike, té cilat jané té pérshtatshme, té disponueshme dhe té frytshme pér
njé ¢éshtje konkrete. Shterimi i mjeteve pérbén parakusht qé duhet pérmbushur nga kérkuesi, i cili
pérpara se t'i drejtohet Gjykatés duhet té vértetojé se ka pérdorur té gjitha mjetet ligjore té njohura
nga ligji dhe t€ mjaftueshme pér té rivendosur té drejtat e shkelura (shib vendimet nr. 43, daté 27.12.2022;
nr. 38, daté 25.4.2017, té Gjykatés Kushtetuese).

23. NEé ¢éshtjen konkrete, Gjykata véren se kérkuesja i éshté drejtuar asaj me ankim kushtetues
individual pasi éshté ankuar né rrugé gjyqésore ndaj vendimeve té€ KLP-sé, duke shfrytézuar né formé
mjetet e ankimit deri né Gjykatén e Larté. Gjykata e apelit dhe né vijim Gjykata e Larté kané vendosur
mospranimin e rekursit t€ kérkueses pér shkak té paraqitjes sé tij jashté afatit ligjor. Subjekti 1
interesuar, KLLP-ja, né lidhje me vendimet e saj ka prapésuar se né kushtet kur rekursi nuk éshté
paraqitur brenda afatit ligjor, atéheré kérkuesja nuk ka shteruar mjetet juridike né dispozicion pér ato
pretendime.

24. Né lidhje me kété prapésim, Gjykata véren se kérkuesja né ankimin kushtetues individual ka
kundérshtuar 5 vendime té KLP-s€, vendimin e gjykatés sé apelit pér rrézimin e padisé sé saj pér
kundérshtimin e tyre, si dhe vendimmarrjen e gjykatés sé apelit dhe Gjykatés sé Larté pér mospranimin
e rekursit ndaj vendimit t€ gjykatés sé apelit. Lidhur me vendimet gjyqésore pér mospranimin e
rekursit, ajo ka parashtruar argumentin se ato jané rrjedhojé e njé procesi té parregullt ligjor dhe pér
té cilat ajo nuk ka mjete t€ tjera ankimi né dispozicion. Né kété piké, Gjykata ¢mon se vlerésimi i
pretendimeve té kérkueses pér kushtetutshmériné e procesit gjyqésor pér mospranimin e rekursit ka
réndési pércaktuese nése kérkuesja i ka shteruar ose jo mjetet juridike pér pretendimet ndaj vendimeve



té KLP-sé dhe vendimit té gjykatés sé apelit pér rrézimin e padisé. Me fjalé té tjera, nése procesi
gjyqésor pér mospranimin e rekursit ka gené né pérputhje me Kushtetutén, atéheré ajo e ka humbur
mundésiné pér t’1 ngritur ato pretendime, ndérsa nése procesi gjygésor pér mospranimin e rekursit
nuk ka gqené né pérputhje me Kushtetutén dhe si i tillé duhet té pérséritet, atéheré kérkuesja ka ende
mijete né dispozicion — rekursin né Gjykatén e Larté. Né kété situaté, Gjykata ¢mon se ndonése
kérkuesja 1 ka shteruar mjetet juridike né dispozicion pér pretendimet ndaj vendimeve gjyqésore pér
mospranimin e rekursit, pér pretendimet e tjera qé lidhen me vendimet e KLLP-sé dhe vendimin e
gjykatés sé€ apelit pér rrézimin e padisé, Gjykata do té shprehet pasi té€ vlerésojé kushtetutshmériné e
procesit gjyqésor pér mospranimin e rekursit.

25. Lidhur me legjitimimin ratione temporis, neni 71/a, pika 1, shkronja “b”, i ligjit nr. 8577/2000 ka
parashikuar afatin ligjor 4-mujor nga konstatimi i cenimit pér paraqgitjen e ankimit kushtetues
individual. Gjykata né jurisprudencén e saj, né rastet e kundérshtimit té€ vendimeve té Gjykatés sé
Larté, ka llogaritur afatin 4-mujor, duke filluar nga data né té cilén vendimi i arsyetuar éshté béré i
disponueshém pér palét pérmes njoftimit elektronik té tij, né rast se palét kané 1éné t€ dhénat
elektronike té kontaktit (shib vendimet nr. 14, daté 7.3.2024; nr. 42, daté 19.9.2023, té Gyykatés Kushtetuese).

26. Né ¢éshtjen konkrete, Gjykata véren se vendimi i Gjykatés sé Larté pér mospranimin e rekursit
té kérkueses éshté dhéné né datén 25.9.2023 dhe i éshté komunikuar asaj né rrugé elektronike né datén
5.1.2024, ndérsa ankimi kushtetues individual éshté paraqitur né datén 24.1.2024, pra brenda afatit
ligjor 4-mujor.

27. Né drejtim t€ legjitimimit ratione materiae, kérkuesja ka kundérshtuar vendimmarrjen e gjykatave
té zakonshme pér mospranimin e rekursit, duke pretenduar, ndér t€ tjera, cenimin e sé drejtés pér t'u
dégjuar pér shkak se Gjykata e Larté, edhe pse ¢éshtja ishte komplekse, e ka shqyrtuar até né dhomén
e késhillimit dhe jo né seancé gjyqésore me pjesémarrjen e paléve.

28. Gijykata véren se ligji nr. 49/2012, daté 3.5.2012, “Pér gjykatat administrative dhe gjykimin e
mosmarréveshjeve administrative”, i ndryshuar parashikon se gjykatat administrative, sipas natyrés sé
¢éshtjes, 1 shqyrtojné ¢éshtjet gojarisht né seancé gjyqésore ose mbi bazé té akteve shkresore, né
dhomén e késhillimit (neni 3, pika 4). Po késhtu, procedurat pér shqyrtimin e kushteve formale té
ankimit zhvillohen né dhomén e késhillimit, mbi bazén e dokumenteve dhe pa pjesémarrjen e paléve
(nenet 58 dhe 60), ndérsa shqyrtimi i rekursit né Gjykatén e Larté, si rregull, béhet mbi bazé té
dokumenteve, né dhomén e késhillimit (neni 61). N¢é rastin konkret, Gjykata e Larté éshté véné né
lévizje pérmes ankimit té vecanté t€ kérkueses, duke iu dhéné né kété ményré mundésia pér t'u dégjuar
me shkrim né lidhje me pretendimet e saj.

29. Pér sa mé lart, Gjykata ¢gmon se kérkuesja nuk ka arritur té€ argumentojé se si gjykimi i ¢éshtjes
né dhomén e késhillimit nga Gjykata e Larté ka ndikuar né kété té drejté kushtetuese. Vetém argumenti
se ¢é€shtja duhej té ishte shqyrtuar né seancé publike pér shkak té kompleksitetit, nuk éshté i
mjaftueshém pér té véné né dyshim respektimin e sé drejtés pér proces té rregullt, pér sa kohé qé
Gjykata e Larté ka vepruar né pérputhje me kompetencat e saj dhe me rregullat procedurale qé gjejné
zbatim. Si¢ €éshté pohuar né jurisprudencén kushtetuese, veprimtaria seleksionuese e dhomés sé
késhillimit né Gjykatén e Larté éshté njé veprimtari e domosdoshme né funksion té aksesit né gjykaté
vetém té atyre ¢éshtjeve g€ i parashikon ligji, duke 1€né jashté pérzgjedhjes kérkesat e paarsyeshme
dhe haptazi t€ pambéshtetura né ligj. Sipas kétyre standardeve, kur kérkesat e ligjit pér kalimin né
seancé nuk jané plotésuar, vendoset pér mospranimin e kérkesés dhe ky lloj shqyrtimi paraprak
vlerésues éshté kompetencé vetém e trupés sé gjyqtaréve té Gjykatés sé Larté né dhomén e késhillimit
(shibh vendimet nr. 16, daté 16.3.2021; nr. 26, daté 27.3.2017, t¢ Gjykatés Kushtetuese). Pér rrjiedhojé, Gjykata
¢mon se pretendimi i kérkueses pér cenimin e sé drejtés pér t'u dégjuar éshté haptazi i pabazuar dhe
nuk mund té merret né shqyrtim ratione materiae.

30. Kérkuesja ka pretenduar edhe cenimin e parimit té gjykimit nga njé gjykaté e paanshme, sé
drejtés sé aksesit dhe ankimit substancial né drejtim té sé drejtés pér mbrojtje efektive, si dhe té
standardit té arsyetimit té¢ vendimit gjyqésor pér shkak té vendimmarrjes sé gjykatés sé apelit dhe
Gjykatés sé Larté pér mospranimin e rekursit. Gjykata véren se kéto pretendime lidhen me aspekte té
sé drejtés pér proces té rregullt ligjor té garantuar nga neni 42 1 Kushtetutés dhe, si té tilla, pérfshihen



né juridiksionin kushtetues. Pér sa u takon pretendimeve pér cenimin e sé drejtés sé aksesit, ankimit
substancial, sé drejtés pér mbrojtje efektive dhe standardit té arsyetimit, Gjykata véren se argumentet
e kérkueses, né thelb, kané té¢ béné me ményrén se si gjykatat e zakonshme kané arsyetuar
vendimmartjen e tyre pér mospranimin e rekursit té saj, duke i véné né dyshim té drejtén pér t€ marré
pérgjigie pérfundimtare nga gjykatat. Pér rrjedhojé, Gjykata ¢mon ta shqyrtojé themelin e kétyre
pretendimeve né kéndvéshtrimin e sé drejtés sé aksesit té lidhur me standardin e arsyetimit t€ vendimit
gjyqésor.

31. Pér sa mé lart, Gjykata do té analizojé né vijim pretendimet e kérkueses pér cenimin e parimit
té gjykimit nga njé gjykaté e paanshme dhe sé drejtés sé aksesit substancial té lidhur me standardin e
arsyetimit té vendimit gjyqgésor.

B. Peér themelin e pretendimeve

B.1. Pér cenimin e sé drejtés pér t'u gjykuar nga njé gjykaté e paanshme

32. Kérkuesja ka pretenduar se Gjykata e Larté né dhénien e vendimit pér mospranimin e rekursit
t€ saj 1 ka cenuar t€ drejtén pér t'u gjykuar nga njé gjykaté e paanshme, pasi njé prej gjyqtaréve ishte
pjesé e trupit gjykues té Gjykatés sé Larté qé kishte vendosur mé paré prishjen e vendimit té gjykatés
s€ apelit né favor té kérkueses dhe kthimin e ¢éshtjes pér rigjykim. Sipas kérkueses, gjyqtari né rastin
e paré kishte shfaqur haptazi mendimin e tij pér themelin e ¢éshtjes, vecanérisht kur kishte shqyrtuar
kérkesén pér pezullimin e ckzekutimit t€ vendimit. Pér mé tepér, sipas kérkueses, ajo kérkoi
pérjashtimin e gjyqtarit, por Gjykata e Larté nuk e pranoi kérkesén e saj.

33. Subjekti i interesuar, KLLP-ja, ka prapésuar se kérkueses nuk i éshté cenuar e drejta pér t’u
gjykuar nga njé gjykaté e paanshme, pasi né té€ dyja vendimet e dhéna Gjykata e Larté nuk ka shqyrtuar
themelin e ¢éshtjes. Sipas KLP-sé, thjesht fakti se njé gjyqtar ka marré pjesé né vendim nuk mjafton
né vetvete pér t€ mbéshtetur dyshimet pér paanshmériné e tij. Po késhtu, sipas KILP-sé, kérkuesja nuk
ka arritur t€ argumentojé se si vendimmartija e gjyqtarit t€ Gjykatés sé Larté ka ndikuar né qéndrimin
e Kolegjit Administrativ té késaj gjykate, t€ pérbéré nga 3 gjyqtaré. Ndérsa, subjekti 1 interesuar,
prokurori Elvin Gokaj, nuk ka paraqitur prapésime né lidhje me kété pretendim.

34. Gjykata né jurisprudencén e saj ka theksuar se gjykimi nga njé gjykaté e paanshme éshté njé nga
elementet e réndésishme t€ procesit té rregullt ligjor, t€ garantuar nga neni 42 i Kushtetutés dhe neni
61 KEDNJ-sé. Parimi 1 paanshmérisé nénkupton mungesén e paragjykimeve nga gjyqtarét pér ¢éshtjen
e shtruar pérpara tyre. Njé gjykaté duhet té jeté e paanshme jo vetém formalisht, por edhe né ményré
té shprehur. E drejta pér t'u gjykuar pérpara njé gjykate kompetente, té pavarur dhe té paanshme, té
caktuar me ligj, kérkon qé drejtésia jo vetém duhet té€ béhet, por ajo, gjithashtu, duhet té shihet qé
béhet (shib vendimet nr. 21, daté 26.9.2022; nr. 10, daté 13.2.2017; nr. 49, daté 10.7.2015, t& Gpykatés
Kushtetuese). Po késhtu, Gjykata ka pohuar se respektimi i kétij parimi duhet té verifikohet duke zbatuar
dy teste, testin subjektiv, i cili, né thelb, kérkon té provuarit e faktit se bindja personale e njé gjyqtari
ka ndikuar né vendimin e gjykatés dhe, gjithashtu, testin objektiv, i cili kérkon té provuarit nése gjyqtari
ka ofruar garanci té mjaftueshme pér té pérjashtuar ¢do dyshim té arsyeshém né kété drejtim. Né
kuptim t€ testit subjektiv, paanshméria e gjyqtaréve duhet té prezumohet derisa té provohet e
kundérta. Pér sa i pérket testit objektiv, ai nénkupton se veg sjelljes personale té ¢do anétari té trupit
gjykues duhet té€ provohet nése ka fakte bindése té cilat véné né dyshim paanshmériné. Né kété kuadér,
edhe dukja e jashtme ka réndési. Pér rrjedhojé, kur vlerésohet nése né njé ¢éshtje konkrete ka njé arsye
té pérligjur qé rrezikon paanshmériné e njé trupi gjykues, kéndvéshtrimi i atyre qé paraqgesin kété
pretendim ka réndési, por vendimtar mbetet pércaktimi nése ky dyshim éshté objektivisht i
justifikueshém (shib vendimet nr. 10, daté 12.4.2022; nr. 10, daté 13.2.2017; nr. 49, daté 10.7.2015, t¢ Gjykatés
Kushtetuese).

35. Duke iu kthyer ¢éshtjes konkrete, Gjykata véren se pretendimi i kérkueses éshté parashtruar né
drejtim té testit objektiv t€ parimit té paanshmérisé sé gjykatés, ndaj pér t'i dhéné pérgjigje pretendimit
té saj duhet analizuar nése Gjykata e Larté, pjesé e sé cilés ishte gjyqtari i kundérshtuar nga kérkuesja,
ka ofruar garanci t€ mjaftueshme pér té pérjashtuar ¢do dyshim té arsyeshém né kété drejtim. Me fjalé
té tjera, Gjykata do t€ verifikojé nése ka fakte bindése t€ cilat véné né dyshim paanshmériné e Gjykatés



s¢ Larté né dhénien e vendimit té mospranimit t€ rekursit dhe nése dyshimi i kérkueses éshté
objektivisht i justifikueshém.

36. Gjykata véren se Gjykata e Larté, e pérbéré nga tre gjyqtaré, né datén 7.7.2022 ka dhéné
vendimin pér prishjen e vendimit té gjykatés sé apelit pér mospranimin e rekursit té€ KILP-sé, prishjen
e vendimit té themelit té gjykatés sé€ apelit, 1 cili ishte né favor té kérkueses dhe dérgimin e ¢éshtjes pér
rishqyrtim né shkallé té dyté, si dhe pushimin e gjykimit pér kérkesén e KLP-sé pér pezullimin e
ekzekutimit té vendimit. Gjykata e Larté né vendimin e saj, né ményré t€ pérmbledhur, ka arsyetuar
se: 1. vendimi pér mospranimin e rekursit té KLP-sé€ ishte rrjedhojé e interpretimit té€ gabuar té ligjit
nr. 96/2016, “Pér statusin e gjyqtaréve dhe prokuroréve né Republikén e Shqipérisé”, i cili, né
ndryshim nga sa interpretonte gjykata e apelit, e lejonte rekursin né Gjykatén e Larté ndaj vendimeve
té themelit t€ késaj natyre; ii. vendimi 1 themelit i gjykatés sé€ apelit pér pranimin e pjesshém té padisé
sé¢ kérkueses ishte rrjedhojé e shkeljeve procedurale né marrjen e vendimit, qé kishin té bénin me
mungesén e shumicés vendimmarrése té gjyqtaréve né arsyetimin e vendimit (konkretisht nga tre
gjyqtaré qé formohej trupi gjykues, njé prej tyre ishte né pakicé, ndérsa njé prej dy gjyqtaréve té
shumicés kishte shprehur mendim paralel, por qé né thelb kundérshtonte dispozitivin e vendimit); iii.
né kushtet kur vendimi i themelit t€ gjykatés sé apelit duhej prishur dhe ¢éshtja duhej té kthehej pér
rishqyrtim, atéheré kérkesa e KLP-sé pér pezullimin e ekzekutimit t€ atij vendimi mbetej pa objekt,
ndaj gjykimi i saj duhej pushuar (shib vendimin nr. 00-2022-1717 (265), daté 7.7.2022, #& Kolegit
Administrativ & Gpykatés sé¢ Larte, faget 15-21, paragrafét 41-44, 48-56 dhe 57-59).

37. Pas rigjykimit té ¢éshtjes né shkallé té dyté, gjykata e apelit né datén 1.12.2022 ka vendosur
rrézimin e padisé sé kérkueses, ndérsa né datén 4.5.2023 ka vendosur mospranimin e rekursit té saj,
me arsyetimin se ishte paraqitur jashté afatit ligjor 30-ditor, duke i njohur kérkueses t€ drejtén e rekursit
té veganté. Me regjistrimin e ¢éshtjes né Gjykatén e Larté, rekursi i vecanté 1 éshté caktuar pér shqyrtim
Kolegjit Administrativ té€ pérbéré nga 3 gjyqtaré, njéri prej té ciléve kishte marré pjesé né dhénien e
vendimit t€¢ méparshém né Gjykatén e Larté. Kérkuesja ka paraqitur kérkesé pér pérjashtimin e
gjyqtarit né fjalé, por Gjykata e Larté, e formuar nga njé gjyqtar i ndryshém nga ata té trupit gjykues,
me vendimin e datés 10.7.2023, ka vendosur mospranimin e saj, duke arsyetuar se né vendimin pér
kthimin e ¢éshtjes sé themelit pér rigjykim né gjykatén e apelit, trupi gjykues nuk ishte shprehur pér
themelin e mosmarréveshjes administrative, ndaj gjyqtari 1 saj pér té cilin kérkuesja kishte kérkuar
pérjashtimin nuk ndodhej né kushtet e nenit 72, pika 4, t&¢ KPC-sé. N¢ vijim, Gjykata e Larté né datén
25.9.2023 ka dhéné vendimin pér mospranimin e rekursit té vecanté, me arsyetimin se ai nuk
pérmbante shkaqe ligjore qé e bénin té cenueshém vendimin e Gjykatés Administrative té¢ Apelit dhe
konstatimi 1 késaj té fundit se rekursi ishte paraqgitur jashté afatit ligjor ishte né pérputhje me situatén
faktike dhe ligjore. Nga ana tjetér, pretendimet e kérkueses té€ parashtruara né rekursin e vecanté pér
¢éshtjen e themelit nuk mund té merreshin né shqyrtim, pasi vendimi i Gjykatés Administrative té
Apelit pér rrézimin e kérkesépadisé nuk ishte objekt shqyrtimi nga Kolegji Administrativ (shih vendinin
nr. 00-2023-4083, daté 25.9.2023, té Kolegiit Administrativ & Gyykatés sé Larté, fagja 4).

38. Gjykata véren se, né ndryshim nga sa pretendon kérkuesja, Gjykata e Larté, edhe pse formalisht
ka pasur pér shqyrtim té njéjtin proces gjyqésor me té njéjtat palé ndérgjyqése, né thelb ka shqyrtuar
¢éshtje t€ ndryshme juridike. Késhtu, gjaté shqyrtimit té rekursit t&¢ KLP-sé, Gjykata e Larté, né
pérputhje me kompetencat kushtetuese dhe ligjore té saj, ka shqyrtuar zbatimin e ligjit procedural pér
té drejtén ligjore té rekursit té paléve ndaj vendimit t€ gjykatés sé apelit, né lidhje me llojin e vendimit
qé kundérshtohej, si dhe pér procesin vendimmarrés né lidhje me formimin e shumicés sé gjyqtaréve
né dhénien e vendimit. Ndérsa gjaté shqyrtimit té rekursit té€ vecanté té kérkueses, Gjykata e Larté, né
pérputhje me kompetencat kushtetuese dhe ligjore té saj, ka shqyrtuar kushtin ligjor té afatit té
paragqitjes sé rekursit dhe pasojat e mosrespektimit t€ tij. Né kété ményré, pretendimi i kérkueses se
giyqtari 1 Gjykatés sé Larté qé ka dhéné dy vendime né ¢éshtjen e saj ka pasur paragjykime té
papajtueshme me parimin e paanésisé, nuk géndron. Né kété piké, Gjykata vé né dukje se Gjykata e
Larté, sipas nenit 141 té€ Kushtetutés, ushtron rolin e saj si gjykaté ligji pér té gjithé territorin e vendit
dhe pér shkak té késaj karakteristike kushtetuese, né parim, nuk pérjashtohet mundésia qé 1 njéjti
gjyqtar té japé disa vendime brenda té njéjtit proces gjyqésor, nése ¢éshtjet ligjore qé shqyrtohen jané



té ndryshme. Gjykata, kur ka shqyrtuar pretendime pér cenimin e parimit té paanésisé pér shkak té
pjesémartjes sé té njéjtit gjyqtar né dhénien e dy vendimeve né Gjykatén e Larté, ka analizuar nése
vendimet e kundérshtuara jané marré né pérfundim té proceseve gjyqésore qé kané karakteristika té
dallueshme dhe qé bazohen né konsiderata dhe vlerésime té ndryshme té gjyqtaréve. Sipas Gjykatés,
pjesémarrja e té njéjtéve gjyqtaré né dy vendimet e dhéna pér rrethana té ndryshme té ¢éshtjes, nuk
krijon dyshim t€ justifikuar pér mosrespektimin e parimit té gjykimit nga njé gjykaté e paanshme (shzb
vendimin nr. 22, daté 20.5.2013, t¢ Gjykatés Kushtetuese).

39. Pér sa mé sipér, Gjykata gmon se Gjykata e Larté, né té cilén bénte pjesé gjyqtari i kundérshtuar
nga kérkuesja, ka ofruar garanci té mjaftueshme pér té pérjashtuar ¢do dyshim té arsyeshém né drejtim
t€ testit objektiv t€ parimit t€ paanshmérisé sé gjykatés, pasi nuk ka fakte bindése qé té véné né dyshim
paanshmériné e saj dhe dyshimi 1 kérkueses nuk éshté objektivisht i justifikueshém. Pér rrjedhojé,
pretendimi i kérkueses pér cenimin e sé drejtés pér t'u gjykuar nga njé gjykaté e paanshme éshté i
pabazuar.

B.2. Pér cenimin e sé drejtés sé aksesit substancial 1€ lidhur me standardin e arsyetimit 1€ vendimit gjyqésor

40. Kérkuesja ka pretenduar se vlerésimi 1 gjykatés sé apelit dhe Gjykatés sé Larté se rekursi i saj
ishte paragitur jashté afatit ligjor 30-ditor, éshté rrjedhojé e zbatimit té gabuar té ligjit, cka i1 ka cenuar
asaj t€ drejtat kushtetuese. Sipas saj, vendimi i gjykatés sé apelit pér mospranimin e rekursit ndaj
vendimit qé kishte rrézuar padiné ndaj vendimeve t€ KLP-sé i éshté komunikuar né datén 28.3.2023,
ndaj afati ligjor 30-ditor ka filluar né datén 29.3.2023 dhe, pér shkak té pushimit javor dhe festave
zyrtare, ka pérfunduar né datén 2.5.2023. Gjithashtu, kérkuesja ka parashtruar se rekursi éshté
nénshkruar nga avokati elektronikisht né datén 27.4.2023, ndérsa ajo ka qené né pamundési pér ta
postuar veté até pér shkak té gjendjes shéndetésore. Sipas saj, vendimi i Gjykatés sé Larté pér
mospranimin e rekursit éshté jologjik dhe i paqarté, arsyetimi nuk lidhet me dispozitivin dhe nuk
kuptohet nése éshté vendosur mospranimi i rekursit té themelit apo i rekursit té vecanté. Po késhtu,
sipas kérkueses, Gjykata e Larté nuk u ka dhéné pérgjigje pretendimeve né themel té parashtruara prej
saj né rekurs.

41. Subjekti 1 interesuar, KILP-ja, ka prapésuar pretendimet e kérkueses, duke theksuar se ajo nuk
e ka ushtruar té drejtén e rekursit brenda afatit ligjor dhe se problemet e saj shéndetésore, rrethanat
familjare dhe ngarkesa né puné nuk justifikojné kalimin e afatit ligjor. Sipas KLP-sé, pérllogaritja e
gjykatave pér afatin éshté i sakté, pasi afati éshté caktuar nga ligji né dité dhe llogaritet me dité. Po sipas
KLP-sé, vendimi i kundérshtuar i Gjykatés sé Larté éshté i rregullt né formé, 1 qarté, koherent dhe pa
kundérthénie né pérmbajtje, ndérsa interpretimi i ligjit prej saj lidhur me afatin e paraqitjes sé rekursit
nuk éshté arbitrar. Subjekti 1 interesuar, prokurori Elvin Gokaj, ka prapésuar se vendimi i Gjykatés sé
Larté pér mospranimin e rekursit éshté i drejté dhe i bazuar né ligj.

42. Gjykata ka theksuar se shteti 1 sé drejtés nuk mund té konceptohet pa u njohur individéve té
drejtén pér t'iu drejtuar gjykatés, e cila nuk pérfshin vetém té drejtén pér té filluar njé proces, por edhe
té drejtén pér té pasur njé zgjidhje gjyqésore pérfundimtare pér mosmarréveshjen. Nése mohohet kjo
e drejté, procesi konsiderohet i parregullt, sepse aksesi né gjykaté éshté, pérpara sé gjithash, kusht
kryesor pér té realizuar mbrojtjen e té drejtave té tjera t€ individit (5bib vendimet nr. 29, daté 1.11.2022;
nr. 11, daté 21.4.2022; nr. 17, daté 24.3.2014, 1¢ Gjykatés Kushtetuese). Megjithaté, e drejta e aksesit mund
té kufizohet kur béhet fjalé pér kushtet e pranueshmérisé sé njé ankimi, si¢ jané afatet e pércaktuara
né Kushtetuté dhe ligje, t€ cilat jané né funksion té parimit t€ sigurisé juridike (shzh vendimet nr. 9, daté
7.2.2017; nr. 18, daté 31.3.2014; nr. 17, daté 19.6.2009, té Gjykatés Kushtetuese). Sipas Gjykatés, mbrojtja
kushtetuese dhe ligjore e té drejtave dhe lirive té individit mund té realizohet vetém kur ushtrohet
brenda afateve ligjore té pércaktuara. Pércaktimi i kétyre afateve nuk pérbén njé géllim né vetvete, por
béhet pér mbrojtjen e té drejtave t€ té€ tjeréve. Vendosja e afateve ligjore kohore synon
garantimin e parimit té sigurisé juridike, miradministrimin e drejtésisé, realizimin e njé
procesi té rregullt ligjor, dhénien e drejtésisé né kohén e duhur, si dhe shmangien e
abuzimit me t€ drejtat (shibh vendimet nr. 27, daté 18.5.2023; nr. 9, daté¢ 7.2.2017; nr. 26, daté
15.12.2008, té Gjykatés Kushtetuese).



43. Gjykata ka pohuar, gjithashtu, se e drejta pér njé proces té rregullt ligjor pérfshin edhe té drejtén
pér té pasur njé vendim gjyqésor té arsyetuar, qé i garantohet individit nga nenet 42 dhe 142, pika 1,
té Kushtetutés. Arsyetimi i vendimeve éshté element thelbésor i njé vendimi té drejté. Funksioni i njé
vendimi té arsyetuar éshté t'u tregojé paléve qé ato jané dégjuar, si dhe u jep mundésiné atyre ta
kundérshtojné até. Vendimi gjyqésor né ¢do rast duhet té jeté logjik, i rregullt né formé dhe 1 garté né
pérmbajtje. N€ térésiné e tij ai duhet konsideruar si njé unitet, né t€ cilin pjesét pérbérése jané té lidhura
ngushtésisht mes tyre (shih vendimet nr. 19, daté 7.7.2022; nr. 2, daté 11.2.2021; nr. 3, daté 20.1.2017, #
Gjykatés Kushtetuese).

44. Né ményré konstante Gjykata ka pohuar se éshté detyré e gjykatave té juridiksionit té
zakonshém té vlerésojné faktet dhe provat e administruara, si dhe t€ interpretojné ligjin pér qéllim té
procesit gjygésor qé ato zhvillojné, ndérsa detyra e saj éshté té vlerésojé nése gjaté procesit gjyqésor
ka pasur shkelje té té drejtave kushtetuese, si dhe nése zbatimi i ligjit ka qené eventualisht arbitrar, né
kuptimin qé t€ bjeré ndesh haptazi me konceptin e gjykimit té drejté té pércaktuar né nenin 42 té
Kushtetutés. Gjykata nuk vepron si shkallé e katért gjykimi, por ajo ndérhyn atéheré kur gabimi ligjor
ose faktik nga gjykatat e juridiksionit té€ zakonshém éshté aq i dukshém, sa njé gjykaté e arsyeshme nuk
mund ta kishte béré ndonjéheré ose éshté 1 tillé qé gjykimin e bén té padrejté (shib vendimet nr. 59, daté
14.11.2023; nr. 30, daté 29.5.2023; nr. 33, daté 14.11.2022, t¢ Gjykatés Kushtetuese).

45. Nén dritén e standardeve t€ mésipérme pér procesin e rregullt ligjor, Gjykata do té verifikojé
nése kérkueses i éshté e respektuar e drejta e aksesit substancial, pra e drejta e saj pér t€ marré zgjidhje
pérfundimtare nga gjykatat e zakonshme, e cila materializohet edhe népérmjet ushtrimit té mjeteve té
ankimit, pérfshiré rekursin. Pér t'1 dhéné pérgjigje késaj pyetjeje, Gjykata do té analizojé nése gjykatat
e zakonshme, qé kané shqyrtuar kushtet formale té paraqitjes sé rekursit té€ kérkueses dhe vecanérisht
afatin, 1 kané arsyetuar vendimet e tyre pa gabime ligjore ose faktike té dukshme, duke mbajtur né
konsideraté se vendimet e tyre pér mospranimin e ankimit ndikojné drejtpérdrejt né aksesin e individit
né gjykaté.

46. Duke iu kthyer ¢éshtjes konkrete, Gjykata véren se gjykata e apelit né datén 1.12.2022 ka
vendosur rrézimin e padisé sé kérkueses, né mungesé t€ saj. Vendimi i éshté komunikuar kérkueses né
datén 28.3.2023, e cila ka paraqitur rekurs né datén 28.4.2023. Gjykata e apelit né datén 4.5.2023 ka
vendosur mospranimin e rekursit té kérkueses, pér shkak té paraqitjes sé tij jashté afatit ligjor 30-ditor,
me arsyetimin se afati 1 paraqitjes sé rekursit éshté i preré dhe fillon nga e nesérmja e njoftimit, ndaj
kishte pérfunduar né datén 27.4.2023.

47. Né rekursin e veganté drejtuar Gjykatés sé Larté, kérkuesja ka pretenduar se gjykata e apelit ka
gabuar né llogaritjen e afatit ligjor, pasi rekursi 1 paraqitur né datén 28.4.2023 ishte brenda afatit. Né
mbéshtetje té kétij pretendimi, ajo ka parashtruar disa argumente, té tilla si: muaji ka 30 dité kalendarike
ndaj afati duhej llogaritur me bazé mujore dhe si i tillé pérfundonte né té njéjtén dité té muajit vijues,
pra mé 29.4.2023; pér shkak té pushimit javor dhe festés zyrtare, afati né rastin e saj ka pérfunduar né
datén 2.5.2023; rrethanat familjare, gjendja shéndetésore dhe ngarkesa né puné kané ndikuar né
paraqitjen e rekursit né javén e fundit t€ afatit ligjor. Gjithashtu, kérkuesja né rekursin e veganté ka
ngritur edhe pretendime ndaj vendimit té themelit té gjykatés sé apelit qé kishte vendosur rrézimin e
padisé sé saj.

48. Gjykata e Larté, né pérfundim té shqyrtimit té rekursit té vecanté, né datén 25.9.2023 ka
vendosur mospranimin e tij, duke arsyetuar se: i. shkaqet e ngritura ndaj vendimit té themelit pér
rrézimin e padisé nuk mund té merreshin né shqyrtim, pasi ai vendim nuk ishte objekt 1 shqyrtimit té
rekursit té vecanté; ii. shkaqet e parashtruara ndaj vendimit té gjykatés sé apelit pér mospranimin e
rekursit nuk géndronin. Lidhur me kété té fundit, Gjykata e Larté ka véné né dukje se rrethanat
familjare, shéndetésore dhe té punés nuk pérbénin argument ligjor pér zgjatjen e afatit ligjor, 1 cili ishte
afat prekluziv, pér mé tepér kérkuesja kishte pasur avokat, i cili e kishte nénshkruar né datén 27.4.2023
dhe mund ta dérgonte rekursin me posté. Po késhtu, sipas Gjykatés sé Larté, pretendimi pér llogaritjen
e afatit me bazé mujore ishte i pabazuar né ligj, pasi ishte afat i caktuar nga ligji né dité dhe llogarite;
me dit€ (shih vendimin nr. 00-2023-4083, daté 25.9.2023, ¢ Kolegjit Administrativ & Gjykatés s¢ Larté, fagja
4, paragrafét 8-10).



49. Duke i analizuar t€ dhénat e mésipérme, Gjykata ¢mon se llogaritja e afatit té paraqitjes sé
rekursit nga gjykata e apelit dhe mé pas nga Gjykata e Larté rezulton t€ jeté béré duke treguar bazén
ligjore té zbatueshme dhe pérmes njé€ interpretimi té arsyeshém t€ saj. Né kété ményré, ndonése aksesi
1 kérkueses éshté kufizuar nga vendimi i mospranimit té rekursit, kufizimi i tij éshté né pérputhje me
Kushtetutén, pér sa kohé rekursi éshté paraqitur prej saj pértej afatit ligjor. Po késhtu, Gjykata ¢mon
se vendimi i Gjykatés sé Larté, ndryshe nga sa pretendon kérkuesja, paragitet i rregullt né formé dhe
né pérmbajtje, dhe né pjesén arsyetuese u jep pérgjigje pretendimeve té saj té€ parashtruara né rekursin
e vecanté. Né tekstin e vendimit té Gjykatés sé Larté, pérfshiré dispozitivin, nuk ka pasaktési, por
qartésisht kuptohet se objekt i shqyrtimit ka qené rekursi 1 vecanté ndaj vendimit té gjykatés sé apelit
pér mospranimin e rekursit. Pér rrjedhojé, Gjykata vleréson se vendimi i Gjykatés sé Larté nuk
rezulton té jeté jologjik, kontradiktor ose i paqarté né pérmbajtje. Interpretimi qé Gjykata e Larté i ka
béré ligjit té€ zbatueshém né ¢éshtjen e kérkueses nuk rezulton té keté qené arbitrar, né kuptimin qé bie
ndesh me konceptin e gjykimit té drejté té pércaktuar né nenin 42 té Kushtetutés.

50. Pér sa mé lart, Gjykata vleréson se pretendimi i kérkueses pér cenimin e sé drejtés sé aksesit
substancial té lidhur me standardin e arsyetimit té vendimit gjyqésor, si rrjedhojé e mospranimit té
ankimit t€ saj t€ vecanté, éshté i pabazuar.

51. Duke iu kthyer edhe njé heré pretendimeve té kérkueses né lidhje me vendimet e KLP-sé dhe
vendimin e gjykatés sé apelit qé ka rrézuar padiné e saj, Gjykata, ashtu si¢ vuri né dukje mé lart né kété
vendim (shib paragrafét 23—24 té vendimit), arrin né pérfundimin se kéto pretendime nuk mund té merren
né shqyrtim. Né kushtet kur nga gjykimi kushtetues i ¢éshtjes rezultoi se procesi gjyqésor pér
mospranimin e rekursit t€ kérkueses ka gqené né pérputhje me Kushtetutén, atéheré ajo e ka humbur
mundésiné pér t'1 ngritur ato pretendime né ankimin kushtetues individual pér sa kohé nuk jané
shteruar mjetet juridike qé kérkuesja ka pasur né dispozicion.

52. Né pérfundim, Gjykata ¢mon se pretendimet e kérkueses pér cenimin e parimit t€ gjykimit nga
njé gjykaté e paanshme dhe sé drejtés sé aksesit substancial t€ lidhur me standardin e arsyetimit té
vendimit jané t€ pabazuara, ndaj kérkesa duhet té rrézohet, sipas arsyetimit t€ mésipérm t€ kétij
vendimi.

PER KETO ARSYE,

Gjykata Kushtetuese, né mbéshtetje té€ neneve 131, pika 1, shkronja “t” dhe 134, pika 1, shkronja
“1”, t€ Kushtetutés, si dhe nenit 72 té ligjit nr. 8577, daté 10.2.2000, “Pér organizimin dhe funksionimin
e Gjykatés Kushtetuese té Republikés sé Shqipérisé”, t€ ndryshuar, njézéri,

VENDOSI:

1. Rrézimin e kérkesés.
Ky vendim éshté pérfundimtar dhe hyn né fuqi ditén e botimit né Fletoren Zyrtare.

Marré mé 1.10.2024.
Shpallur mé 23.10.2024.

Kryetare: Holta Zacaj
Anétaré: Sonila Bejtja, Fiona Papajorgji, Marsida Xhaferllari, Marjana Semini, Ilir Toska



